
Incumbensa Stiffler (Cuira) concernent WLAN liber en il spazi public abità 

La midada da cumportament areguard il temp liber ed areguard las reservaziuns, la gronda concurrenza naziunala ed interna-

ziunala per giasts ed il ferm franc svizzer èn intginas da las sfidas actualas per il turissem grischun. Dar impuls al turissem ed 
a l'economia grischuna vuless ins – tenor il program da la regenza 2017-2020 – tranter auter «cun products singulars, cun in-

frastructuras da transport e d'alloschament modernas, cun occurrenzas grondas e cun ina commerzialisaziun persvadenta». Per 
cuntanscher questas finamiras dovri ultra da quai WLAN (wireless local area network) gratuit en il spazi public. Ozendi vul il 

giast numnadamain parter immediatamain sias aventuras cun sia rait u far ina tschertga al lieu, e betg stuair spetgar, fin ch'el è 
turnà a l'hotel. WLAN liber è plinavant in agid d'orientaziun per il giast, cunquai ch'i vegnan savens mess a disposiziun apps 

ed applicaziuns da chartas als turists. Cun l'internet gratuit e liber po il Grischun trair a niz meglier las medias socialas sco 
chanal da marketing, pertge che mintga maletg chargià si u partì è reclama per il chantun. Ma WLAN liber n'augmenta betg 

mo l'attractivitad turistica, mabain er la qualitad da viver da la populaziun. 

La situaziun per persunas che dovran l'internet mobil è dentant anc insuffizienta en il Grischun. Entant che citads sco Lucerna 

u Basilea porschan internet gratuit, scuntran turists ed indigens en il Grischun mo sporadicamain sin hotspots da WLAN. 

Las sutsegnadras ed ils sutsegnaders incumbenseschan la regenza da far in concept per realisar WLAN gratuit e liber en il spa-

zi public abità e d'installar quest concept pass per pass sco er d'al laschar avanzar svelt en collavuraziun cun las vischnancas e 
cun ulteriurs partenaris interessads (p.ex. servetschs da transport). 

Cuira, ils 16 da favrer 2016 

Stiffler (Cuira), Casutt-Derungs, Pedrini, Aebli, Albertin, Alig, Atanes, Baselgia-Brunner, Blumenthal, Bondolfi, Bucher-

Brini, Caduff, Caluori, Casanova (Glion), Casanova-Maron (Domat), Cavegn, Caviezel (Cuira), Caviezel (Tavau Clavadel), 
Clalüna, Claus, Engler, Gartmann-Albin, Giacomelli, Gunzinger, Heiz, Hitz-Rusch, Holzinger-Loretz, Jaag, Joos, Kasper, 

Kunfermann, Kunz (Cuira), Locher Benguerel, Mathis, Michael (Castasegna), Monigatti, Niederer, Niggli (Samedan), Papa, 
Paterlini, Perl, Peyer, Pfenninger, Pult, Rosa, Schutz, Steck-Rauch, Tenchio, Thomann-Frank, Tomaschett (Breil), Tomaschett-

Berther (Trun), Troncana-Sauer, Valär, Waidacher, Weidmann, Widmer-Spreiter, Cahenzli (Trin Mulin), Pfister, Stäbler, 
Tuor 


